
1. XEDEA 
 

Getxo udalerriko zonakatze akustikoa aurkeztea, Euskal Autonomia Erkidegoko hots-kutsadurari 

buruzko urriaren 16ko 213/2012 Dekretuan ezarritako argibideekin bat etorriz  zehaztutakoa. 
 
 
 
 

2. JUSTIFIKAZIOA 
 
 

Udalerri bateko zonakatze akustikoak lurralde horri aplika dakizkiokeen kalitate akustikoko 

helburuak ezartzen ditu. Halaber, zonakatzea eremu akustikoen zedarriztapenean oinarrituko da; 

eremu akustikoak zedarriztatzeko, berriz, lurzoruaren erabilera nagusiak, unekoak eta 

aurreikusitakoak hartu beharko dira kontuan. Hori guztia 213/2012 Dekretuko III. eranskinean 

jasotako gomendioak betez. 
 
 

Horrenbestez, zonakatze akustikoak urbanizatutako eremuei nahiz hirigintza-garapen berriei 

eragingo die, betiere lurzoruaren erabilera nagusiak aintzat hartuz. 
 
 

Zonakatze akustikoan kontuan hartuko diren eremu akustikoak, 213/2012 Dekretuaren arabera, 

honako hauek izango dira: 

a) Bizitegi-erabilerako lurzoruak nagusi diren lurralde-esparru edo –sektoreak 

b) Industria-erabilerako lurzoruak nagusi diren lurralde-esparru edo –sektoreak 

c) Jolaserako eta ikuskizunetarako lurzoruak nagusi diren lurralde-esparru edo -sektoreak 

d) Aurreko paragrafoan jasotakoa ez bestelako hirugarren sektoreko erabilerako lurzoruak 

nagusi diren lurralde-esparru edo –sektoreak 

e) Osasun-, hezkuntza- eta kultura-erabilerako lurzoruak nagusi diren lurralde-esparru edo -

sektoreak, hots-kutsaduraren aurkako babes berezia behar dutenak 

f) Garraio-azpiegiturako sistema orokorrek edo haiek behar dituzten beste ekipamendu 

publiko batzuek eragindako lurralde-esparru edo -sektoreak 

g) Gaia arautzen duten legeetan babespekotzat jotako eremu natural diren lurralde-esparru 

edo -sektoreak eta hots-kutsaduraren kontra modu berezian babestu behar diren eremu 

naturalak 
 
 

Kalitate akustikoko helburuak eremu akustikoaren arabera eta jadanik dagoen eremu bat edo 

garapen berri bat den aintzat hartuta ezartzen da. Halaber, adierazi beharra dago honakoa 

ulertuko dela garapen berri gisa: 
 
 

Etorkizuneko garapena: hirigintzako edozein jarduketa, baldin eta Lurzoruari eta 

Hirigintzari buruzko 2/2006 Legeak, ekainaren 30ekoak, bere 207. artikuluko b) idatz-

zatian ezarritako lizentzia beharko duen lan edo eraikuntzaren bat egitea aurreikusten 

bada. 

Hori dela eta, zonakatzeak jadanik dauden etorkizuneko garapenetako eremu akustikoak 

desberdindu behar ditu, betiere 213/2012 Dekretuko III. eranskinean jasotako gomendioak 

ahaztu barik. 
 

Eremu akustiko horietaz gain, badaude beste mota bateko lurralde-eremuak ere; horiek ez dira 

eremu akustikoak berez, zonakatzea kudeatzea ahalbidetzen duten tresnak baizik. Honakoak, 

hain zuzen: 

-  Azpiegitura autonomikoaren zortasun akustikoaren eremua:  erkidego- edo foru-

eskumeneko garraiobide-azpiegitura bati lotutako lurralde-zerrenda, azpiegitura 

horren inpaktu akustikoaren gehienezko maila irudikatzen duena eta azpiegituraren 

funtzionamendua lurzoruaren erabilerekin bateratzen laguntzeko balio duena. 

-  Eremu lasaiak: a) edo e) motako eremu akustikoko esparrua, bere kalitate akustikoko 

helburuak betetzen dituena eta bere ezaugarri edo erabilerarengatik hots-

kutsaduraren aurreko babes gehiago behar duena. 

-  Etorki naturaleko soinuen erreserba: g) motako eremuen multzoan sailkatutako 

espazioak; espazio horietako soinuak hots-kutsaduraren aurrean zaindu beharrekoak 

dira, bai beren kultura- edo natura-balio berdingabea dela medio, bai beste zarata-

iturri batzuen aurrean duten garbitasuna edo gardentasuna dela bide. 

-  Trantsizio akustikoko eremua: bi eremu akustiko mugakide elkartzen diren lurren 

zonakatzea kudeatzeko zedarriztatu den lur-zerrenda, baldin eta eremu horietako 

kalitate akustikoko helburuen artean 5 dBA (A) baino gehiagoko aldea badago. 

Trantsizio-eremuek 100 metroko esparrua hartzen dute, bi eremu akustikoek bat 

egiten duten mugaren alde banatara. Udalerrian egin da zedarriztapena. 
 
 

Azken eremua izan ezik, gainerakoak zonakatze akustikoaren tresnetan sartu behar dira. 

3. ZONAKATZE AKUSTIKOA 
 
 

Zonakatze akustikoak aintzat hartzen ditu lurzoruaren kalifikazioa eta sailkapena. Kalifikazio eta 

sailkapen hori udalerrian indarrean dagoen lurzoruaren erabilera xehatu eta erabilera orokorren 

planoetan dago, udalerriko Hiri Antolamenduko Plan Orokorraren barnean. Era berean, 

213/2012 Dekretuaren III. eranskinean ezarritako gidalerroak aplikatuz zehaztu da. Hortaz, 

Getxoko zonakatzea osatzen duten eremu akustikoak honako hauek dira: 
 
 

a) mota. Bizitegi-erabilerako lurzoruak nagusi diren lurralde-esparru edo -sektoreak. 

Eremu honek hirigunearen zatirik handiena hartzen du barne. Eremu akustiko honen 

barruan, hezkuntza, osasun nahiz kulturari lotutako eraikin batzuk sartu dira; eraikin 

horiek hiri-ingurunearen barruan daude eta txikiak dira, lurraldea gehiegi zatitzea 

saihesteko; hori guztia 213/2012 Dekretuaren III. eranskineko 2. puntuko c) 

paragrafoan adierazi denarekin bat etorriz. Horiez gain, egonleku erabilerako 

parkeak, lorategiak eta oinezkoentzako eremuak sartu dira. 
 
 

Bizitegi-erabilerako etorkizuneko hirigintza-garapenak beste eremu-mota 

batean desberdintzen dira. Eremu akustiko hori hau da: Etorkizuneko a) 

mota. Bizitegi-erabilerako lurzoruak nagusi diren lurralde-esparru edo -

sektoreak. Garapen berria. Eremu-mota akustiko horren barruan 

etorkizuneko hirigintza-garapen hauek sartu dira: Martiturri, Arteaga, Azkorri, 

Saratxaga, Moreaga eta Mimenaga. 
 
 

b) mota. Industria-erabilerako lurzoruak nagusi diren lurralde-esparru edo -

sektoreak. Eremu honetan Errotatxuko eremua sartu da. 
 
 
c) mota. Jolaserako eta ikuskizunetarako lurzoruak nagusi diren lurralde-esparru edo -sektoreak. 
213/2012 Dekretuaren argibideekin bat etorriz, kirol-jardueretarako erabiltzen diren tamaina jakin 
bateko eremuak hartzen ditu barne mota honek; esate baterako, Fadurako kirol-gunea eta Kirol 
Portua. 
 

d) mota. c) motan jasotakoa ez bestelako hirugarren sektoreko erabilerako 

lurzoruak nagusi diren lurralde-esparru edo –sektoreak. Ez da erabilera-mota hori 

daukan eremurik identifikatu; hala ere, Etorkizuneko c) mota gisa sailkatu egin da. c) 

motan jasotakoa ez bestelako hirugarren sektoreko erabilerako lurzoruak nagusi 

diren lurralde-esparru edo –sektoreak. Garapen berria, Matiturri sektoreko zati bat. 

Eremu horietaz gain, zonakatzeak kalitate akustikoko helburuak aplikatzen ez zaizkion beste 

eremu-mota osagarri bat hartzen du barne: 

f) mota. Garraio-azpiegiturako sistema orokorrek edo haiek behar dituzten beste 

ekipamendu publiko batzuek eragindako lurralde-esparru edo –sektoreak, non 

erabilerako lurzoruak nagusi diren; mota horretakoak bat datoz ur zikinen araztegia 

bezalako ekipamenduen sistema orokorrekin. 
 
 

Getxoko udal-mugartearen barruan, ez dago g) motako eremurik; hau da, hots-kutsaduraren 

kontra modu berezian babestu behar diren eremu naturalak. 

 
Zonakatze akustiko hori berrikusi egingo da aldaketak, berrikusketak edo plangintza orokorraren 

egokitzapenak egiten direnean, baita onesten denetik gehienez hamar urteko epea 

igarotakoan ere. 

 
Plangintzaren aldaketa, berrikusketa edo egokitzapenak lurzoruaren erabileran aldaketak eragin 

baditu, aldaketa egokiak egin beharko zaizkie eremu akustikoei. 
 
 
 
 

Erantsitako planoan udalerriko zonakatze akustikoa agertzen da. 
 
 
 
 
 
 
 
 
 

4. KALITATE AKUSTIKOKO HELBURUAK 
 
 
 

Euskal Autonomia Erkidegoko hots-kutsadurari buruzko urriaren 16ko 213/2012 Dekretuak Kalitate 

akustikoko helburuak ezartzen ditu. 
 

Dekretu horrek hiru zarata-indizeak (Ld, Le eta Ln) kalkulatzeko kalitate akustikoko helburuak 

zehazten ditu. Indize horiek urteko batez bestekoak adierazten dituzte eguneko aldian 

(07:00etatik 19:00etara), arratsaldeko aldian (19:00etatik 23:00etara) eta gaueko aldian 

(23:00etatik 07:00etara), hurrenez hurren. Hori guztia ingurumen-zarataren foku guztiak aintzat 

hartuz eta udalerriaren zonakatze akustikoaren arabera, aurreko puntuan adierazitakoa. 
 
 

Udalerri honetan, udalerriko zonakatzean zehaztutako eremu akustiko bakoitzaren kanpoaldean 

aplikatu beharreko kalitate akustikoko helburuak honakoak dira: 

KALITATE-HELBURUAK EREMU-
MOTA 

EREMU 
AKUSTIKOA 

Ld / Le (dB(A)) Ln (dB(A)) 

 

A Bizitegi-erabilerako lurzoruak nagusi diren 
lurralde-sektoreak 

 

65 
 

55 

 

Etorkizun
eko A 

Bizitegi-erabilerako lurzoruak nagusi diren 
lurralde-sektoreak. Nuevo desarrollo 

 

60 
 

50 

 

B Industria-erabilerako lurzoruak nagusi diren 
lurralde-sektoreak 

 

75 
 

65 
 

C Jolaserako eta ikuskizunetarako lurzoruak nagusi 
diren lurralde-sektoreak 

 

73 
 

63 

 
Etorkizun
eko D 

c) motan jasotakoa ez bestelako hirugarren 
sektoreko erabilerako lurzoruak nagusi diren 
lurralde-sektoreak. Garapen berria 

 
65 

 
60 

Oharra: kalitate akustikoko helburu horiek lurretik 2 metroko altueran neurtuko dira; leihodun fatxaden 
kanpoaldean, berriz, eraikinaren altuera guztietan neurtuko dira. 

 
Zarata-maparen emaitzak ebaluatzeko, berriz, kalitate akustikoko helburuak lurretik 4 metroko altueran 
neurtuko dira. 

 
 

Kanpoalderako adierazitako kalitate-helburuez gain, 213/2012 Dekretuak etxebizitza-, bizitegi-, 

osasun-, hezkuntza- edo kultura-erabileretara bideratutako eraikinen barruko aldeko esparru 

bizigarriei aplikatzeko zarataren kalitate akustikoko helburuak zehazten ditu ere bai. 
 

KALITATE-
HELBURUAK 

ERAIKINAREN ERABILERA ESPARRU-MOTA 

Ld (dB(A)) Ln(dB(A)) 

Gelak 45 35 Etxebizitza- edo bizitegi-
erabilera 

Logelak 40 30 
Egoteko zonak 45 35 Osasun-erabilera 
Logelak 40 30 
Gelak 40 40 Educativo o cultural 

Irakurketa-gelak 35 35 

(1) Esparruaren barruko aldera iristen diren zarata-foku guztien (hots, eraikin beraren edota ondoko 
eraikinetako instalazioen, barruko aldera heltzen den inguru-zarataren) immisio-indizeari dagozkio B 
taulako balioak. 

 
(2) Eraikinaren erabilera benetako erabilerari dagokio; hau da, ezarritako ordutegietako baten 
barruan eraikina erabilera horietarako baliatzen ez bada, ez zaio dagokion kalitate akustikoko 
helburua aplikatzen. 

 
Oharra: Barnealdean aplika daitezkeen kalitate akustikoko helburuek 1,2 eta 2,5 metro arteko 
garaierara neurtuko dira. 

Eremu akustiko baten barruan babes akustikoko eskakizun handiagoak dituzten erabilerak 

badaude —hala nola bizitegi-erabilerako a) motako eremu akustikoan kokatuta dauden 

ikastetxeak—, sentikorragoak diren erabilera horietako hartzaileek erabilera sentikor horri 

dagokion kalitate akustikoko helburua bete beharko dute. 

5. BESTE LURRALDE-EREMU BATZUK 
 
 

Dekretuak udalerriko zonakatze akustikoan sartu diren lurralde-eremuak ez bestelakoak hartzen 

ditu; horiek ez dira eremu akustikoak berez, zonakatzea kudeatzea ahalbidetzen duten tresnak 

baizik. Gaur egun honakoak daude Getxon: 
 
 

Zortasun akustikoaren eremuak: 
 

Bizkaiko Foru Aldundiak zein Bizkaiko Garraio Partzuergoak beren eskumeneko azpiegituren 

zortasun akustikoaren eremuak onetsi dituzte; hau da, foru-errepideak eta Metro Bilbao, hurrenez 

hurren. 
 
 

Zortasun akustikoaren eremu horiek udalerriko zonakatzean sartzen dira, Getxon zarataren 
kudeaketa egokia egiteko xedearekin. 

 
 

Trantsizio akustikoko 
eremua 

 

Bi eremu akustikoek bat egiten duten mugaren alde banatara 100 metroko esparrua hartzen 

duen eremua da, betiere baldin eta eremu horietako kalitate akustikoko helburuen artean 5 dBA 

(A) baino gehiagoko aldea badago. 
 
 

Getxoren kasuan, trantsizio akustikoko eremuak honela zehaztu dira: 

- Bizitegi-erabilerako a) motako eremua, industria-erabilerako b) motako 
eremuarekin mugakide den garapen berria 

 
 
 
 
 
 
 
 
 
 
 
 
 
 
 
 
 
 
 
 
 
 
 

- Bizitegi-erabilerako a) motako eremua, hirugarren sektoreko erabilerako d) motako eremuaren 
garapen berriarekin mugakide den garapen berria 

- Bizitegi-erabilerako a) motako eremua, jolaserako eta ikuskizunetarako c) 
motako eremuarekin mugakidea 

 
 
 
 
 
 
 
 
 
 
 
 
 
 
 
 
 
 
 
 
 
 

Gaur egun, ez da beste mota bateko eremurik zedarriztatu Getxon, hala nola eremu lasaiak edo 

etorki naturaleko soinuen erreserbak. Hala ere, zedarriztapena egiteko unean, aintzat hartuko 

dira zonakatzearen kudeaketa egiteko. 

